
Հայաuտանի Հանրապետության կառավարությունը ո ր ո շ ու մ   է.
1. Հայաստանի Հանարապետության կառավարության 2000 թվականի նոյեմբերի 27-ի «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանարապետության օրենքի կիրարկումն ապահովող միջոցառումների մասին»   N 778 որոշումը լրացնել հետևյալ բովանդակությամբ նոր 1.1. և 1.2. կետերով.

«1.1 Զինծառայողի ամսական դրամական բավարարման մեջ հաշվառվում են Հայաստանի Հանարապետության կառավարության որոշմամբ սահմանված պաշտոնական դրույքաչափը (վարձատրության ամսական չափը), զինվորական կոչման դրույքաչափը և սույն որոշման 1.2-րդ կետում նշված` զինծառայողի ստաժի համար այդ դրույքաչափերից հաշվարկվող հավելումը:

1.2. Զինծառայողի զինվորական ստաժի համար, ըստ զինվորական ծառայության տարիների, հաշվարկվում է հավելում նրա պաշտոնային դրույքաչափի (վարձատրության ամսական չափի) և զինվորական կոչման դրույքաչափի գումարի հետևյալ տոկոսաչափերով`

2-5 տարվա համար` 5 տոկոս 

5-10 տարվա համար` 10 տոկոս  

10-15 տարվա համար` 15 տոկոս  

15-20 տարվա համար` 20 տոկոս  

20-25 տարվա համար` 25 տոկոս  

25 և ավելի տարվա համար` 30 տոկոս:»:

2. Հայաuտանի Հանրապետության կառավարության 2011 թվականի մայիսի 5‑ի ««Պետական կենսա​թո​շակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման հավելված N 1-ը 19-րդ կետից հետո լրացնել հետևյալ բովանդակությամբ 19.1-րդ և 19.2-րդ կետերով.

«19.1. Զինծառայողին օրենքի 18-րդ հոդվածով երկարամյա ծառայության կենսաթոշակ նշանակվում է նաև, եթե.
1) 2010 թվականի նոյեմբերի 1-ի դրությամբ ունեցել է 25 օրացուցային տարվա աշխատանքային ստաժ, որում զինվորական ծառայության ստաժը կազմել է առնվազն 8 օրացուցային տարի, և զինվորական ծառայությունից արձակվել է մինչև 2011 թվականի նոյեմբերի 1-ը` սահմանային տարիքը լրանալու կապակցությամբ կամ պայմանագրի գործողության ժամկետը լրանալու կապակցությամբ (սահմանային տարիքը լրացած լինելու դեպքում).
2) զինծառայողը «Քաղաքացիական հատուկ ծառայության մասին» Հայաստանի Հանրապետության օրենքի 49-րդ հոդվածի համաձայն նշանակվել է քաղաքացիական հատուկ ծառայության պաշտոնի (համարվել է քաղաքացիական հատուկ ծառայող)՝ մեկ տարվա ընթացքում պահպանելով երկարամյա ծառայության կենսաթոշակի իրավունքը, 2010 թվականի նոյեմբերի 1-ի դրությամբ ունեցել է 25 օրացուցային տարվա աշխատանքային ստաժ, որում զինվորական ծառայության ստաժը կազմել է առնվազն 8 օրացուցային տարի, և 50 տարեկանը լրացել է մինչև 2011 թվականի հունվարի 1-ը:

19.2. Սույն կարգի 19.1-րդ կետում նշված` երկարամյա ծառայության կենսաթոշակի չափը հաշվարկվում է օրենքի 19-րդ հոդվածի 1-ին մասի 2-րդ կետով սահմանված կարգով:»:

3. Uույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը և տարածվում է մինչև սույն որոշումն ուժի մեջ մտնելը ծագած հարաբերությունների վրա:     
ՀՀ աշխատանքի և սոցիալական հարցերի նախարար

 Արթուր Գրիգորյան

ՏԵՂԵԿԱՆՔ ՀԻՄՆԱՎՈՐՈՒՄ

«Հայաստանի Հանարապետության կառավարության 2000 թվականի նոյեմբերի 27-ի N 778 որոշման մեջ լրացում կատարելու մասին և Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացում կատարելու» ՀՀ կառավարության որոշման նախագիծն ընդունելու վերաբերյալ

1. Իրավական ակտի անհրաժեշտությունը
Իրավական ակտի նախագիծը ներկայացվում է ի կատարումն ՀՀ վարչապետի հանձնարարականի:

2. Ընթացիկ իրավիճակը և խնդիրները

2010 թվականի հոկտեմբերի 5-ին ընդունված` ««Զինծառայողների և նրանց ընտանիքների անդամների uոցիալական ապահովության մաuին» Հայաuտանի Հանրապետության օրենքում փոփոխություններ և լրացումներ կատարելու մասին» ՀՀ օրենքի համաձայն (ուժի մեջ է մտել 2010 թվականի նոյեմբերի 1-ին)` uահմանային տարիքը լրանալու կապակցությամբ, առողջական վիճակի պատճառով, հաuտիքների կրճատման պատճառով զինվորական ծառայությունից արձակվելու դեպքում երկարամյա ծառայության զինվորական կենսաթոշակի իրավունք տվող զինվորական ծառայության ընդհանուր ժամկետը (uտաժը) սահմանվել է 12 տարի, 6 ամիu` նախկինում սահմանված 8 տարվա փոխարեն:

Վերոնշյալ փոփոխությամբ վերանայվել է նաև հաuտիքների կրճատման և առողջական վիճակի պատճառով զինվորական ծառայությունից արձակվելու դեպքում երկարամյա ծառայության զինվորական կենսաթոշակի իրավունք տվող նվազագույն տարիքը (հաuտիքների կրճատման պատճառով զինվորական ծառայությունից արձակվելու դեպքում նվազագույն տարիքը 50 տարեկանի փոխարեն սահմանվել է 45 տարեկան, իսկ առողջական վիճակի պատճառով զինվորական ծառայությունից արձակվելու դեպքում` հանվել է տարիքի պայմանը):

Հարկ է նկատի ունենալ, որ վերը նշված պայմաններն ամրագրվել են նաև 2011 թվականի հունվարի 1-ին ուժի մեջ մտած «Պետական կենսաթոշակների մասին» ՀՀ օրենքում:

Վերոնշյալ փոփոխություններից հետո ՀՀ ԶՈՒ սպայական, ենթասպայական և շարքային կազմի որոշ զինծառայողների` երկարամյա ծառայության զինվորական կենսաթոշակի իրավունքի կապակցությամբ առաջացել են որոշակի խնդիրներ: Մասնավորապես, այդ անձինք, առ 2010 թվականի նոյեմբերի 1-ը, ունեցել են զինվորական ծառայության 8 տարվա և ընդհանուր աշխատանքային 25 տարվա uտաժ, սակայն պահանջվող զինվորական ծառայության ստաժը 12 տարի, 6 ամիu սահմանվելու պատճառով` uահմանային տարիքը լրանալու կապակցությամբ զորացրվելուց հետո չեն կարողացել (կարողանալու) օգտվել երկարամյա ծառայության զինվորական կենսաթոշակի իրավունքից (նրանց զինվորական ծառայության ստաժը կազմելու է 12 տարի 6 ամuից պակաս):

Միաժամանակ, ՀՀ կառավարության 2000 թվականի նոյեմբերի 27-ի N 778 որոշման մեջ կատարված փոփոխությամբ` խնդիրներ են առաջացել զինծառայողների դրամական բավարարման և դրամական բավարարմանը տրվող հավելումների հաշվակման գործընթացում:

2. Առկա խնդիրներին առաջադրվող լուծումները

Հաշվի առնելով, որ վերը նշված անձինք օրենքն ուժի մեջ մտնելու պահին ունեցել են կենսաթոշակի համար անհրաժեշտ զինվորական ծառայության ստաժ, խնդրի անցումային լինելը` առաջարկվում է երկարամյա ծառայության կենսաթոշակի իրավունք սահմանել նաև այն անձանց համար, որոնք 2010 թվականի նոյեմբերի 1-ի դրությամբ ունեցել են պահանջվող զինվորական ծառայության և աշխատանքային ստաժը և զինվորական ծառայությունից արձակվել են մինչև 2011 թվականի նոյեմբերի 1-ը` սահմանային տարիքը լրանալու կապակցությամբ կամ պայմանագրի գործողության ժամկետը լրանալու կապակցությամբ (սահմանային տարիքը լրացած լինելու դեպքում), այդ թվում` քաղաքացիական հատուկ ծառայության պաշտոնի նշանակվելու պատճառով:

Միաժամանակ, առաջարկվում է համապատասխան լրացում կատարել ՀՀ կառավարու​թյան 2000 թվականի նոյեմբերի 27-ի N 778 որոշման մեջ: 

3. Ակնկալվող արդյունքը

Նախագիծն ընդունվելու դեպքում կլուծվեն զինծառայողների երկարամյա ծառայության կենսաթոշակի կապակցությամբ առկա խնդիրները, ինչպես նաև` զինծառայողների դրամական բավարարման և դրամական բավարարմանը տրվող հավելումների հաշվակման գործընթացը:
ՀՀ աշխատանքի և սոցիալական հարցերի նախարար

 Արթուր Գրիգորյան

ՏԵՂԵԿԱՆՔ

«Հայաստանի Հանարապետության կառավարության 2000 թվականի նոյեմբերի 27-ի 
N 778 որոշման մեջ լրացում կատարելու մասին և Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացում կատարելու» ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
««Հայաստանի Հանարապետության կառավարության 2000 թվականի նոյեմբերի 27-ի N 778 որոշման մեջ լրացում կատարելու մասին և Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացում կատարելու» ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«Հայաստանի Հանարապետության կառավարության 2000 թվականի նոյեմբերի 27-ի
N 778 որոշման մեջ լրացում կատարելու մասին և Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացում կատարելու» ՀՀ կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանարապետության կառավարության 2000 թվականի նոյեմբերի 27-ի N 778 որոշման մեջ լրացում կատարելու մասին և Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացում կատարելու» ՀՀ կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՀՀ աշխատանքի և սոցիալական հարցերի նախարար

 Արթուր Գրիգորյան

ՏԵՂԵԿԱՆՔ

«Հայաստանի Հանարապետության կառավարության 2000 թվականի նոյեմբերի 27-ի N 778 որոշման մեջ լրացում կատարելու մասին և Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացում կատարելու» ՀՀ կառավարության որոշման որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջար-կության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացու-թյուն
	Կատարված

փոփոխությունները

	ՀՀ պաշտպանության նախարարություն

13.08.2011թ. N ՊՆ/510-1046 


	2011 թվականի օգոստոսի 8-ի Ձեր ԱԳԳ/ՍՍ/6612-11 գրությամբ ուղարկված «Հայաստանի Հանրապետության կառավարության 2011 թվականի մայիսի 5-ի թիվ 665-Ն որոշման մեջ լրացումներ կատարելու մասին» ՀՀ կառավարության որոշման նախագծի առնչությամբ հայտնում եմ, որ ՀՀ կառավարության 05.05.2011թ. N 669-Ն որոշմամբ ուժը կորցրած են ճանաչվել ՀՀ կառավարության 27.11.2000թ. N 778 որոշման 2-րդ, 3-րդ և 4-րդ կետերը, այդ կետերով կարգավորվող հարաբերությունները ներառվել են ՀՀ կառավարության 05.05.2011թ. N 665-Ն որոշման հավելված 4-ում, որը կարգավորում է զինվորական կենսաթոշակի նշանակման հետ կապված հարցերը: Արդյունքում խնդիրներ են առաջացել զինծառայողների դրամական բավարարման և դրամական բավարարմանը տրվող հավելումների հաշվակման գործընթացում:

Վերոգրյալը նկատի ունենալով առաջարկում եմ. 

1. ներկայացված որոշման նախագծի վերնագիրը շարադրել հետևյալ խմբագրությամբ.

«Հայաստանի Հանարապետության կառավարության 2011 թվականի մայիսի 5-ի N 665-Ն որոշման մեջ լրացում ու փոփոխություն և Հայաստանի Հանարապետության կառավարության 2000 թվականի նոյեմբերի 27-ի N 778 որոշման մեջ լրացումներ կատարելու մասին»,
	Ընդունվել է մասամբ:
	Որոշման վերնագիրը խմբագրվել է:

	
	2. նախագծի նախաբանում հղում կատարել «Իրավական ակտերի մասին» ՀՀ օրենքի 70-րդ հոդվածին:
	Ընդունվել է:
	Նախագծի նախաբանում կատարվել է համապատասխան լրացում:

	
	3. նախագծի 1-ին կետում «որոշմամբ» բառից հետո լրացնել (այսուհետ` որոշում)» բառերը,
	Չի ընդունվել:
	Տես հաջորդ առաջարկությունը:

	
	4. նախագիծը լրացնել նոր 2-րդ և 3-րդ կետերով` հետևյալ բովանդակությամբ.

«2. Որոշմամբ հաստատված հավելված N 4-ի 6-րդ կետում «20 օրացուցային տարվա զինվորական ծառայության ստաժ ունեցող» բառերը փոխարինել «Երկարամյա ծառայության կենսաթոշակի իրավունք ձեռք բերած» բառերով:
	Չի ընդունվել:
	20 տարուց պակաս զինվորական ծառայության ստաժի առկայությամբ երկարամյա ծառայության զինվորական  կենսաթոշակի նշանակումը դա արտոնություն է` փոխկապակցված զինվորական ծառայությունից արձակվելու պատճառին:

Ըստ այդմ, դրամական բավարարմանը տրվող հավելումը 20 տարուց պակաս զինվորական ծառայության ստաժի առկայության դեպքում տալը կնշանակի միևնույն հանգամանքի համար լրացուցիչ արտոնություն, ինչը չի բխում կենսաթոշակային ոլորտում վարվող քաղաքականությունից:

	
	3. Հայաստանի Հանարապետության կառավարության 2000 թվականի նոյեմբերի 27-ի «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանարապետության օրենքի կիրարկումն ապահովող միջոցառումների մասին N 778 որոշումը լրացնել հետևյալ բովանդակությամբ նոր 1.1., 1.2. և 1.3. կետերով.

«1.1 Զինծառայողի ամսական դրամական բավարաման մեջ հաշվառվում են Հայաստանի Հանարապետության կառավարության որոշմամբ սահմանված պաշտոնական դրույքաչափը (վարձատրության ամսական չափը), զինվորական կոչման դրուքաչափը և սույն որոշման 1.2-րդ կետում նշված` զինծառայողի ստաժի համար այդ դրույքաչափերից հաշվարկվող հավելումը:

1.2. Զինծառայողի զինվորական ստաժի համար, ըստ զինվորական ծառայության տարիների, հաշվարկվում է հավելում նրա պաշտոնային դրույքաչափի (վարձատրության ամսական չափի) և զինվորական կոչման դրույքաչափի գումարի հետևյալ տոկոսաչափերով`

2-5 տարվա համար` 5 տոկոս 

5-10 տարվա համար` 10 տոկոս  

10-15 տարվա համար` 15 տոկոս  

15-20 տարվա համար` 20 տոկոս  

20-25 տարվա համար` 25 տոկոս  

25 և ավելի տարվա համար` 30 տոկոս:

1.3. Երկարամյա ծառայության կենսաթոշակի իրավունք ձեռք բերած և զինվորական ծառայությունը շարունակող զինծառայողի ամսական դրամական բավարարմանը տրվում է դրամական բավարարման 20 տոկոսի հավելում:»,
	Ընդունվել է մասամբ:
	Առաջարկվող` 1.3 կետով ՀՀ կառավարության 27.11.2000թ.  N 778 որոշումը լրացնելն աննպատակահարմար է, քանի որ խնդիրը կարգավորված է 05.05.2011թ. N 665-Ն որոշման հավելված 4-ի 6-րդ կետով:

	
	5. նախագծի 2-րդ կետը համարակալել որպես 5-րդ կետ:
	Ընդունվել է մասամբ:
	Համարակալումը ճշտվել է:

	ՀՀ ֆինանսների նախարարություն

17.08.2011թ. 

N 1/4.3-1/83174-11
	ՀՀ ֆինանսների նախարարությունը, ուսումնասիրելով Ձեր 08.08.2011թ. N ԱԳԳ/ՍՍ/6612-11 գրությամբ ներկայացված «Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ` Նախագիծ), հայտնում է հետևյալը. 

<<Պետական կենսաթոշակների մասին>> ՀՀ օրենքի (այսուհետ` Օրենք) 18-րդ հոդվածի 1-ին մասի 2-րդ կետի համաձայն երկարամյա ծառայության զինվորական կենսաթոշակ է նշանակվում համապատասխան մարմիններում, ինչպես նաև քրեակատարողական և դատական ակտերի հարկադիր կատարումն ապահովող ծառայություններում ծառայությունը կարգավորող օրենքներով սահմանված կարգով և ժամկետներով ծառայած այն անձին (այսուհետ` զինծառայող), որը` սահմանային տարիքը լրանալու կապակցությամբ կամ պայմանագրի գործողության ժամկետը լրանալու կապակցությամբ (սահմանային տարիքը լրացած լինելու դեպքում) զինվորական ծառայությունից արձակվելու օրվա դրությամբ ունի առնվազն 25 օրացուցային տարվա աշխատանքային ստաժ, որում զինվորական ծառայության ստաժը կազմում է առնվազն 12 օրացուցային տարի, 6 օրացուցային ամիս: 

Ելնելով նշվածից և հաշվի առնելով, որ Օրենքով զինվորական ծառայությունից մինչև 01.11.2011թ. արձակվելու, ինչպես նաև 50 տարեկանը լրանալու հետ կապված արտոնություն նախատեսված չէ, անընդունելի ենք համարում Նախագիծը:
	Ընդունվել է ի գիտություն:
	Նախագիծը ներկայացվում է ի կատարումն ՀՀ վարչապետի հանձնարարականի: Միաժամանակ, հարկ է նկատի ունենալ, որ առկա խնդիրները առաջացել են օրենքում անցումային դրույթների բացակայության պատճառով, ինչը սովորաբար կիրառվում է նման դեպքերում` հաշվի առնելով զինվորական ծառայություն անցնելու առանձնահատկությունները, ինչպես նաև` այն հանգամանքը, որ կենսաթոշակի իրավունքը էական գործոն է եղել այդ անձանց կողմից պայմանագիր կնքելու հարցում:

	ՀՀ ոստիկանություն

24.08.2011թ. N 35/1107
	Նախագծի վերաբերյալ առաջարկություններ չկան:
	Ընդունվել է ի գիտություն:
	

	ՀՀ արդարադատության նախարարություն
20.09.2011թ. N 01/5856-11
	Որոշման նախագծի նախաբանում անհրաժեշտ է հղում կատարել այն հիմնական իրավական ակտերին, որոնցով Հայաստանի Հանրապետության կառավարությունը լիազորվել է  ընդունելու 2011 թվականի մայիսի 5-ի թիվ 665-Ն և 2000 թվականի նոյեմբերի 27-ի թիվ 778-Ն որոշումները,  ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշումներով կարգավորված իրավահարաբերությունների առանձնահատկությունները:
	Ընդունվել է:
	Որոշման նախագծի նախաբանը լրացվել է <<Հիմք ընդունելով «Իրավական ակտերի մասին» ՀՀ օրենքի 70-րդ հոդվածի 5-րդ մասը`>> բառերով:


ՀՀ աշխատանքի և սոցիալական հարցերի նախարար

 Արթուր Գրիգորյան































